Broj: 01/1-11-1131-136/21
Sarajevo, 19.05.2021. godine


Općinski načelnik Općine Stari Grad Sarajevo, na osnovu člana 21. stav 1.tačka d)  Zakona o javnim nabavkama BIH ("Službeni glasnik BiH», broj 39/14) , donio je : 

O D L U K U
1.Pristupa se pregovaračkom postupku bez objave obavještenja za: Izvođenje radova 

   hitne sanacije dijela lokalne ceste Ploča-dionica u dužini od cca 65,0 metara počev
   od spoja sa granitnom kockom u ulici Kovači.
2.Procijenjena vrijednost radova iznosi: 31.200,00+5.304,00=36.504,00 KM.
    Sredstva potrebna za finansiranje radova obezbijeđena su u Budžetu Općine Stari

    Grad Sarajevo, na kontu broj: 821222-1 – asfaltiranje,što potvrđuje i Prijedlog

    narudžbe Budžeta broj: 91 od 10.05.2021.godine.          
3. Općina Stari Grad Sarajevo će poslati Poziv ponuđačima za učešće u pregovaračkom

    postupku bez objave obavještenja 
Obrazloženje 

Služba za investicije i komunalne poslove je dopisom broj 13/1-19-12-595/21 od 11.05.2021.godine inicirala pokretanje pregovaračkog postupka bez objave obavještenja za izvođenje radova hitne sanacije dijela lokalne ceste Ploča-dionica u dužini od cca 65,0 metara počev od spoja sa granitnom kockom u ulici Kovači. U navedenom dopisu konstatovano je sljedeće:

„ U proteklom periodu došlo je do izraženih deformacija kolovozne konstrukcije, odnosno propadanja dijelova kolovoznog zastora na predmetnom dijelu lokalne ceste Ploče, koje znatno utiču na bezbjedno odvijanje kolskog saobraćaja, te je iz navedenog razloga, potrebno odmah i bez odlaganja pristupiti sanacionim radovima. Pored navedenog ističemo da se lokalnom cestom Ploče ostvaruje izuzetno frekventna veza jezgra Baščaršije sa Vratnikom i ostalim naseljenim područjima na tom lokalitetu. Naime, u kontekstu navedenog, predmetna lokalna cesta predstavlja jednu od najfrekventnijih saobraćajnica na području Općine Stari Grad Sarajevo, kojom se odvija izuzetno gust kolski saobraćaj, te kojom ujedno saobraća javni gradski prevoz. 
Nadalje, stručna lica Službe za investicije i komunalne poslove u proteklom periodu u više navrata izlazila su na lice mjesta i izvršila uvid u stanje predmetne saobraćajnice, te konstatovala kako postoji objektivna potreba za hitnim izvođenjem radova. Nažalost, na osnovu vizuelnog opažanja nije moguće utvrdit tačan uzrok propadanja asfaltnog kolovoznog zastora. Pretpostavka je, da će tačan uzrok izraženih deformacija na asfaltnoj konstrukciji i propadanju kolovoznog asfaltnog zastora biti poznat tek po pristupanju hitnih sanacionih radova, odnosno po širokom iskopu dijela predmetne saobraćajnice. Isto tako, u cilju utvrđivanja uzroka predmetnih deformacija, u proteklom periodu Služba se obraćala i KJKP ''Vodovod i kanalizacija'' d.o.o. Sarajevo sa zahtjevom za dostavu informacija o stanju njihovih instalacija (vodovodna i kanalizaciona mreža) koje su položene u trup ceste predmetne saobraćajnice, a pogotovo imajući u vidu činjenicu da ova Služba raspolaže informacijama da je navedeno javno preduzeće u drugoj polovici kalendarske 2020. godine vršilo prokop na dijelu saobraćajnice koja je propala i to u vidu hitne intervencije zbog kvara na vodovodnoj mreži. Na upućeni zahtjev, akt broj: 13/1-19-12-491/21 od 14.04.2021. godine, KJKP ''Vodovod i kanalizacija'' d.o.o. Sarajevo je dostavilo informaciju (ista zaprimljena 06.05.2021.godine) u kojoj se navodi  da je izvršeno ispitivanje vodovodne i kanalizacione mreže (dionica od raskrsnice sa ulicom Džinina do objekta na broj 5 ulice Ploče), te da na istima nisu ustanovljeni nedostaci koji bi mogli proizvesti deformacije asfaltne površine. Posebno ističemo činjenicu da je od dana upućivanja predmetnog akta (14.04.2021. godine) pa do danas, situacija na terenu se znatno pogoršala u pogledu propadanja dijelova kolovoznog zastora na predmetnom dijelu lokalne ceste Ploče, te da izvođenje sanacionih radova ne trpi nikakvo dalje odlaganje.
Aktivnosti iz svoje nadležnosti provela je i Služba za opću upravu i inspekcijske poslove, Odsijek za inspekcijske poslove Općine Stari Grad Sarajevo, koji su nakon vršenja inspekcijskog nadzora kontrole fizičkog stanja lokalne ceste Ploče izdali Rješenje broj: UP-I-09-19-2017/21-SH od 05.05.2021. godine, kojim se tačkom I dispozitiva Općini Stari Grad Sarajevo NAREĐUJE, kao upravitelju javnih površina/cesta, da ODMAH po prijemu predmetnog Rješenja na naprijed navedenoj cesti pristupi ''hitnoj sanaciji asfaltnog dijela oštećene saobraćajnice u ulici Ploča (iz pravca ulice Kovači)''
Nadalje, u tački II dispozitiva ovog Rješenja se navodi:
'' Izvršenik (Općina Stari Grad Sarajevo) je dužan da sprovođenje mjera iz tačke I započne ODMAH po prijemu ovog rješenja, a radove završi u roku od sedam (7) dana, te da po okončanju istih izvjesti postupajućeg inspektora o izvršenju navedenih mjera.''
Dok se u tački III dispozitiva ovog Rješenja dalje navodi:
''Ukoliko se u ostavljenom roku ne izvrši naređenje iz tačke I dispozitiva ovog Rješenja, primjenit će se kaznene odredbe u skladu sa članom 109. stav 1. tačka i) Zakona o inspekcijama Kantona Sarajevo (''Službene novine Federacije BiH'', broj: 2/17).''
Obzirom na sve navedeno, a posebno cijeneći činjenicu da bi zbog krajnje hitnosti za postupanje, primjena druge vrste postupka javne nabavke i njegovo trajanje za rezultat moglo imati i teže posljedice, kako po Općinu Stari Grad Sarajevo, tako i po njene građane, to u skladu sa članom 21. tačka d) Zakona o javnim nabavkama Bosne i Hercegovine ("Službeni glasnik BiH", broj 39/14), predlaže se provođenje pregovaračkog postupka bez objave obavještenja za odabir izvođača na radovima hitne sanacije dijela lokalne ceste Ploča-dionica u dužini od cca 65,0 metara počev od spoja sa granitnom kockom u ulici Kovači.Sredstva potrebna za finansiranje radova hitne sanacije dijela lokalne ceste Ploča-dionica u dužini od cca 65,0 metara počev od spoja sa granitnom kockom u ulici Kovači obezbijeđena su u Budžetu Općine Stari Grad Sarajevo, konto broj: 821222-1 – asfaltiranje.“
Uzimajući u obzir sve navedeno, utvrđeno je da su ispunjeni uslovi propisani članom 21. stav 1.tačka d)  Zakona o javnim nabavkama BIH ("Službeni glasnik BiH», broj 39/14), te je donesena odluka kao u dispozitivu, uz preporuku za propisivanje minimalnih kvalifikacionih uslova za ponuđače, a sve u cilju veće konkurentnosti.
Prilozi :

1. Rješenje broj: UP-I-09-19-2017/21-SH od 05.05.2021. godine
2 Akt broj: 13/1-19-12-491/21 od 14.04.2021. godine, KJKP ''Vodovod i kanalizacija'' 
3. Fotografije
Stručna obrada:

Aldiana Kavazović,dipl.pravnik

predsjednik Komisije za javne nabavke

Tehnička obrada:

Ermana Sulejmanović

                                             



        OPĆINSKI NAČELNIK                                                                                                                                                                                                                                               
                                                                                           mr. Ibrahim Hadžibajrić 

5.  U spis 

